
MUSTASA 

Diligan ang halaman 2-3 beses sa isang lingo o kung 

kinakailangan.  Tanggalin ang mga damo upang 

maiwasan ang kumpetensiya sa sustansya at araw.   

Mag-aplay ng fermented plant juice  isang beses sa 

isang linggo o kung kinakailangan upang maging 

malusog ang mga halaman.   

Kabilang ang mustasa (Brassica juncea) sa mga 

dahong gulay.  Sa kabila ng kakaibang amoy at 

lasa nito, ang mustasa ay nagtataglay ng 

bitamina A, K, calcium, iron, at phosphorus.  

Maaari itong kainin nang hilaw, binuro o 

hinahalo sa ulam.  

Lugar na Pagtataniman 

Magandang itanim ang mustasa sa lupang buhaghag 

na sagana sa organikong pataba at may tubig.     

Pagpili ng Binhi 

Pumili ng binhi na angkop sa lugar na pagtataniman 

at gumamit ng binhing maresistensya sa mga sakit at 

peste. 

Paghahanda sa Lupang Taniman 

Araruhin o bungkalin ang taniman ng dalawang 

beses.  Maglagay ng 1 kilong organikong pataba o 

binulok na dumi ng manok at 300 g na carbonized 

rice hull kada metro kuwadrado.  Gumawa ng mga 

tudling na may pagitan na 15-25 cm.    

Pagtatanim 

Direct Planting  

Itanim ang buto sa tudling sa ilalim na 2.5 cm at 

pagitan na 15 cm. 

Lipat-tanim (Transplanting) 

Magpunla sa kamang punlaan o seedling tray o 

anumang recyclable materials gamit ang kaukulang 

soil media.  Ilipat-tanim ang punla pagkalipas ng 4 na 

linggo pagkapunla.  Magtanim ng isang punla bawat 

tundos na may pagitan na 15-20 cm.  Gawin ito sa 

umaga o hapon kapag wala ng araw.   

Pangangalaga 



Pamamahala ng Sakit at Peste 

Karaniwang peste ng mustasa ay dapulak o aphids, 

paru-paro, uod, diamond back moth at mosaic 

(Turnip Mosaic Virus). 

Mag-isprey ng pangontrol katulad ng dinurog na sili 

na inihalo sa tubig at sabon (100 g na sili: 16 litrong 

tubig: 1 kutsarang sabon).   

Bunutin ang mga may sakit na halaman at sunugin 

upang hindi ito kumalat.   

Magtanim ng sibuyas at cosmos sa paligid upang 

maitaboy ang mga peste. 

Pag-aani 

Maaari nang anihin ang mga dahon simula 2 buwan 

pagkatanim o 2-4 linggo pagkalipat tanim o kung 

ang mga tangkay ay malutong pa.  Balutin ng dahon 

ng saging o plastic bag ang mga dahon upang 

mapanatili ang pagkasariwa nito. 

Mga Pinaghalawan 

http://bpi.da.gov.ph/ 

www.pinoyrice.com 

Mga Larawan 

https://www.flickr.com/photos/131355651@N04/16820095495 

https://www.carousell.ph/p/mustasa-plant-124270763/ 

https://harvesttotable.com/how_to_grow_mustard/ 

https://vegnet.osu.edu/image-galleries/aphids 

https://www.naturepl.com/stock-photo-diamondback-moth-plutella-

xylostella-caterpillars-pests-of-crucifers-nature-image01631307.html 

https://en.wikipedia.org/wiki/Diamondback_moth 

https://www.greenmylife.in/how-to-grow-cosmos/ 


